
Le Comun da San Martin de Tor á scrit fora n post organich da laurant 
spezialisé tla IV° cualifica funzionala, resservé al grup linguistich ladin 
y cun raport de laur a tëmp plëgn. Ciarede plü avisa tl’ultima plata.   
Les iscriziuns ala Scora de Musiga por l'ann de scora 2020/2021 vëgn 
tutes sö döt le mëis de merz cina ai 31.03.2020. Ciarede ultima plata.   

PLOANIES SAN MARTIN Y LUNGIARÜ  
Informaziun ofiziala dala Diozeja:  
Tröpa jënt se crüzia por la maratia Covid 19 (Coronavirus disease 
2019) che se desleria fora tres deplü. Le Presidënt dl Consëi di Ministri 
á dé fora na ordinanza y al vëgn perié da la osservé. Do avëi baié cun i 
ofizi competënc dla Provinzia periunse ch’i se tignise cina ai 3 d’aurí 
2020 a chëstes racomanaziuns, por ciaré ch’an ne se taches nia le 
Coronavirus inant. 
Les dlijies y les capeles dla Diozeja resta davertes y dötes les formes 
dles funziuns sacres vëgn tignides inant. A döta la jënt vedla y ales 
porsones che s‘un sint dles coies o che ne se sint nia bëgn de sanité ti 
vëgnel aconsié da ne jí nia ales funziuns de dlijia, olach’al é cotan de 
jënt che s’abina; les funziuns pó gní ascutades tl radio o tla televijiun. 
Por evité le prigo da se taché inant la maratia dess i credënc pro les 
funziuns tigní na destanza de n meter. An dess tó la comuniun tla 
man y nia sön la lënga. Ala comuniun cun vin dal caresc dessel gní 
renunzié.  
I bocá dal’ega santa dess gní tignis öc. An dess ciaré da ne rové nia en 
contat cun le corp de zacai: sciöche toché la man pro le sëgn dla pesc 
o da na sopoltöra por condolianzes. 
Tan dî che les scores resta stlütes, ne dessel gnanca gní tigní 
incuntades de mituns o de jogn, di sorvidus, dla schira jonila, di grups 
de catechesa. 
Tl medemo tëmp inviunse i credënc da perié por chi che s’á amaré, 
por sü parënc, por i assistënc y y por düc chi che fej sorvisc di ospedai, 
sciöch’ince por chi che porta responsabilité y che mëss tó dezijiuns 
por la proteziun y le bëgn dla jënt 
                    Le Vësco                                                    Le Vicar general   

SAN MARTIN  
En domënia, 15 de merz, él do la gran mëssa istruziun por i ëi te dlijia 
(en ocajiun de Sant Ojöp) y l'atra jöbia, ai 19 de merz, tignunse la festa 
de Sant Ojöp cun mëssa ciantada dales 18.30 y dedô batadú di ëi tl 
salf di stödafüch.   

LUNGIARÜ  
La Uniun dles ëres da Lungiarü mët a jí n workshop de cosmetica 
naturala cun Annamaria Erlacher, en sabeda ai 21 de merz, dales 
14.00- 17.00 tla palestra da Lungiarü. Al gnará fat corú por i slefs, n 
deodorant, n shampoo y pralines da fá bagn. Cost: 23 € (material incl.) 
Chi che ó tó pert pó se prenoté pro Maria Teresa 0474 523 378 (dales 
17.00-19.00).  

Vangele do Matî 17,1-9 
 

Gejú é gnü trasfiguré dan sü edli; so müs lominâ sciöche sorëdl  
y sü guanć é gnüs blanć adorbënć sciöche la nëi ..... 
Fora de n nio lominus che i à curì cun süa ambria â scraié na usc:  
Chësc é mi Fi bunorü, te chël ch’i à ciafè plajëi; ascutédele!  
Canche i discepui â aldì chësc,  
ài ciafè na gran tëma  
y s’à petè col müs ia por tera.  
Dailò ti é Gejù jü pormez,  
i à pié ite y ti à dit:  
Lovede sö y ne ede nia tëma!...... 
Y al i â comané:  
Ne stede a ti cuntè a degügn ći ch’i ëis odü  
ćina che le Fi dl Om ne n’é ressorì dai morć.  
 

Al vëgn dé fora miliarg de euro al ann y miliuns al de por le reclam.  
Y l'afar da adurbé la jënt funzionëia bun. Al vëgn impormetü amizizia y 
compagnia sc'i boiun na certa bira, aventöra y liberté da fumé chësta sort de 
zigarec, ligrëza da jí cun chël auto deplü co cun n ater. Por acontenté düc tü 
dejiers plü soc ái val' che te pos cumpré. Y ai é bugn da te baié sö che te 
cuntes ince ciamó sües frases ötes inant.  
Le funzionamënt de nosc ciorvel s'aüsa y se stüfa pa defata cun döt, spo ól 
prësc ester indô val' d'ater che é miú, plü modern, plü perfet.  
 

Ne stede a ves lascé adurbé, dij Gejú."Ne stede a ti cunté a degügn ći ch’i 
ëis odü, ćina che le Fi dl Om ne n’é ressorì dai morć." 
Ponsede plü inant, ponsede les cosses a fin. No se lascede ite sön cosses 
superfiziales y zënza dorada. Ponsede al resultat, ponsede inzescü pian ia 
dala fin. Y cuntede inant les cosses pormó canch'i les ëis inrescides y 
capides, y ne iudichede nia atira. Y insciö ince tla fede. (image)  



  EDEMA                 SAN MARTIN LUNGIARÜ 
 

Carsëma 2020 
I RENUNZIËII  

FOR FUTURE  
POR N MIÚ DAGNÍ 

Ci poi pa iö fa? 
Tla secunda edema de Carsëma 
 

Dal Vangele: 
"Dailó ti é Gejú jü pormez, i á pié ite y 
ti á dit: Lovede sö e ne ede dnia 
tëma!" (Matî 17,7) 
Da chësta parora de Gejú ciafi  
la forza da lové sö; i ti ciari,  
i baii impara y lasci ch'ara se 
trasformëies te löm y coraje  
da jí inant.   

 
 
 
 
 
 
 
 
 
 
 
 

Chël Bel Dî n'ó nia nes adurbé, mo 
nes iluminé cun tlarëza.  
Dala tlarëza se sperd gonot i 
malsigüsc.  
En chësc de lominus söla munt 
se sperd y se tëm i discepui.  
Ma la usc de Dî é buna da i consolé: 
Cësc é mi fi bunorü, ël desses 
ascuté.  
Idî é chiló tl lominus y spo ince can 
ch'al vëgn scür. Te n'adores degun 
ater lominus, t'as pö Chël Bel Dî.  
Gejú vëgn fora dl lominus y ti dij ai 
discepui: "No se temede!" Y debo-
riada vëgni jö dla munt. (Dieter Groß) 

08.03.2020          
2a DOMËNIA  
        DE CARSËMA - A        

   9.00 Corona por la defunta Clara Sorà 
 9.30 Gran Mëssa por la Comunité 
   fam. Flöss, Anví 
  a d'intenziun 
  3a de sopoltöra de + Clara Sorà 

   7.55 Les Staziuns 
 8.15 Gran Mëssa por la Comunité 
  en onú de Santa Maria da Lourdes 

09.03.20 
Lönesc    Bruno, Domenico Savio 

  7.30 Zelebraziun dla Parora de Dî 

10.03.20  
Dedolönesc 
Gustav, Maria Eugenia 

19.30  Mëssa 
  + Alfred Videsott 
  ++ + Sepl, Sabina y Milio Flöss  
  a d’intenziun dla fam. Conti y Monti 

 

11.03.20  
Dedemesaledema 
Rosina, Costantin 

18.30  Les Staziuns  7.30 Mëssa 
  + Lidwina Clara, Peca 

12.03.20 
Jöbia 
Nicodem, Beatrix  

 7.30  Mëssa 
   + Clara Sorà (dla Uniun) 
  + Gutti 
  vis y def. dla fam. Conti y Monti 
  Corona por vocaziuns 

 

13.03.20 
Vëndres 
Iudita, Paulina, Leander 

 18.30 Adoraziun 
 19.00 Adoraziun deboriada 

  7.30 Mëssa 
  + Vinzenz Clara de Casper 
 

14.03.20 
Sabeda 
Metilda, Conrad 

 15.30 Mëssa tla Ciasa de Palsa 
 18.30  Mëssa prefestia 
   + Perpetua Valentini Rubatscher 
  + siur Heinrich Videsott 
  en onur de Santa Rita da Cascia 

 20.00 Mëssa prefestia 
  dl ann + Herta y Giovanni Clara 
  dl ann + Magdalena Flatscher 
  dl ann + Guido Clara, Laguscel 
  dl ann + Angela Costa 
  + + Kathi y Johann Tatz 
  + + Nisio y Milia Clara 

15.03.2020          
3a DOMËNIA  
        DE CARSËMA - A  
De dla solidarité a sostëgn 
dl Patronat ACLI/KVW     

   9.00 Les Staziuns 
 9.30 Gran Mëssa por la Comunité 
   + Giovanni Sorà (dl ann) 
  de rengraziamënt dles grazies ciafades  
  Oferta por le KVW 

   7.55 Les Staziuns 
 8.15 Gran Mëssa por la Comunité 
  en onú de Sant Ojöp Freinademetz 
   Oferta por le KVW 

 


